
Kunnskapsgrunnlag for internasjonalt arbeid i Telemark 
fylkeskommune 
 
Innstilling frå fylkesdirektøren 
Internasjonalt politisk forum tek kunnskapsgrunnlaget til vitande. 
 
Bakgrunn og saksgang 
I saka om prosjektplan for ny internasjonal strategi (FT-sak 65/26) vart det opplyst at det er sett 
av midlar i budsjettet for å utarbeide eit kunnskapsgrunnlag for det internasjonale arbeidet i 
fylkeskommunen. Kunnskapsgrunnlaget er utarbeidd av BDO, i nær dialog med den interne 
prosjektgruppa i TFK.  
 
Kunnskapsgrunnlaget vert no lagt fram for internasjonalt politisk forum som eit grunnlag for 
vidare diskusjon kring vegval og prioriteringar i ny internasjonal strategi.  
 
Kunnskaksgrunnlaget vil bli presentert nærare i møtet. 
 
Saka fremjast for internasjonalt politisk forum.  
 
Saksopplysningar 
Kunnskapsgrunnlaget er utarbeidd på bakgrunn av dokumentgjennomgang, intervju og 
spørjeundersøking. BDO har gått gjennom styringsdokument, planar, rapportar og 
prosjektoversikter, og intervjua representantar frå Telemark fylkeskommune, utvalde 
fylkeskommunar og samarbeidspartnarar. I tillegg blei det gjennomført ei spørjeundersøking 
blant kommunane i Telemark. Funna er analyserte og samanlikna med internasjonalt arbeid i 
Møre og Romsdal, Innlandet, Agder, Trøndelag og Østfold, og dannar grunnlag for SWOT-
analysen, tilrådingane og forslag til indikatorar for vidare oppfølging. 
 
Rapporten viser at Telemark fylkeskommune har eit godt politisk grunnlag, etablerte nettverk 
og erfaring med internasjonalt samarbeid, men at arbeidet i dag er prega av avgrensa kapasitet, 
uklare ansvarsforhold og manglande heilskapleg måling av resultat. For å få større effekt bør 
internasjonalt arbeid i sterkare grad brukast som eit strategisk verkemiddel for å nå måla i 
Telemarksplanen, med tydelegare prioriteringar, sterkare eigarskap i fagseksjonane og betre 
kopling mellom internasjonale moglegheiter og regionale behov. 



Tilrådingane er å: 
• Prioritere internasjonalt arbeid der det gir størst bidrag til måloppnåing. 
• Skape sterkare forankring og eigarskap i fagseksjonane. 
• Utnytte nye europeiske moglegheiter innan finansiering, kompetanse og regional 

utvikling. 
• Tydeleggjere rolla til det internasjonale teamet som koordinator, tilretteleggjar og 

mobilisator. 
• Bruke samarbeidspartnarar, nettverk og Osloregionens Europakontor meir aktivt. 
• Etablere eit meir heilskapleg system for oppfølging, måling og læring, med felles 

indikatorar og tydeleg kopling til Telemarksplanen. 
 
 
Økonomiske, administrative og juridiske konsekvensar 
Saka har ingen økonomiske, administrative og juridiske konsekvensar 
 
Konsekvensar for fylkets klimamål og FNs bærekraftsmål 
Saka har ingen konsekvensar for fylket sine klimamål og FN sine berekraftsmål 
 
Fylkesdirektørens vurdering 
Fylkesdirektøren vurderer at kunnskapsgrunnlaget gjev eit relevant og oppdatert bilete av det 
internasjonale arbeidet i Telemark fylkeskommune. Rapporten synleggjer både styrkar, 
utfordringar og utviklingsmoglegheiter, og inneheld tydelege tilrådingar for det vidare arbeidet. 
Kunnskapsgrunnlaget er dermed eit godt utgangspunkt for å vidareutvikle det internasjonale 
arbeidet og revidere strategien, mellom anna gjennom tydelegare prioriteringar, sterkare 
forankring i organisasjonen og betre oppfølging av resultat. 
 
 
 
Vedlegg:  

